
ABSTRAK

Kelapa sawit dan produknya merupakan penyumbang kedua terbesar kepada
pendapatan Malaysia iaitu berjumlah RM4.4 bilion atau 9.3% daripada jumlah
keseluruhan eksport negara pada Februari 2010. Selanjutnya, Malaysia menyumbang
39% kepada pengeluaran hasil minyak sawit dunia. Oleh itu, industri yang semakin
berkembang ini akan menyediakan banyak peluang pekerjaan terutamanya kepada
mereka yang mempunyai latar belakang dalam bidang pertanian. Kajian yang telah
dilakukan oleh Jabatan Pertanian kepada 26 ladang sawit di Malaysia menunjukkan
bahawa terdapat 726 kekosongan jawatan eksekutif yang wujud sehingga November
2010. Oleh itu, kajian ini dijalankan untuk mengkaji minat mahasiswa bidang pertanian
di institut pengajian tinggi (IPT) terhadap peluang pekerjaan di ladang sawit. Sebuah
kaedah tinjauan melalui borang kaji selidik telah digunakan untuk mengumpul data
daripada 198 mahasiswa bidang pertanian dari Universiti Malaysia Sabah dan Universiti
Teknologi MARA Cawangan Sabah. Responden ini dipilih menggunakan kaedah
persampelan rawak. Keputusan kajian menunjukkan bahawa sebahagian besar
responden lelaki dan sekitar 60% dari responden perempuan menyatakan bahawa
mereka berminat untuk bekerja di sektor perladangan sawit. Faktor yang menarik
minat mahasiswa adalah faktor gaji dan bonus tahunan yang tinggi serta kos sara
hidup yang rendah. Keputusan kajian juga menunjukkan bahawa faktor-faktor yang
menyebabkan para responden kurang berminat untuk bekerja di ladang sawit
disebabkan oleh suasana yang dikelilingi oleh pekerja asing, kurangnya kegiatan sosial
dan jaminan keselamatan, serta mereka lebih berminat untuk bekerja sendiri.



A STUDY ON INTEREST OF AGRICULTURAL SUDENTS IN HIGHER EDUCATION
INSTITUTIONS TOWORDS CAREER IN OIL PALM PLANTATION

ABSTRACT

Oil palm and palm oil product is the second largest Malaysian income contributor which is
RM4.4 billion or 9.3% of the total national export for February 2010. Furthermore, Malaysia
accounts 39% of world palm oil production. Next, the growing factor will create a large
working vacancy especially for those who has agricultural background. A research had been
done by Ministry of Agricuiture to 26 oil palm plantations and the findings showed that there
were 726 unfilled executive jobs available in Malaysia until November 2010 (Ministry of
Agriculture, 2010). Hence, this study is done to evaluate the interest of agricultural students
in higher education institutions towards career opportunities in oil palm plantation. A survey
method through self-completion questionnaire was used to collect data from 200 agricultural
students of Universiti Malaysia Sabah and of Universiti Teknologi MARA which were selected
using random sampling method. The results show that most of the male respondents and
about 60% of the female respondents responded that they are willing to pursue a career in
oil palm plantation sector. The most attractive factor was the salary offered in oil paim
plantations and followed by the high annual bonus and low living cost. The results also show
that the unwillingness of the respondents to work in oil palm plantation was caused by the
area of the oil palm plantation itself which is surrounded by foreign workers, lack of social
activities, assurance of salvation, and prefer to work for themselves.

Keyword: Career in oil palm plantation, interest of agricultural students, causal factors

vi

'7' I\ NAC
‘ \ /1
L ) v/ )



Responden dipilih secara rawak untuk menjawab borang kaji selidik yang diberikan. Hal ini
diakui sendiri oleh Azizi et a/. (2007) yang menyatakan bahawa persampelan rawak mudah
ialah proses memilih mana-mana sampel secara individu dan langsung secara rawak. Kaedah
ini sangat sesuai digunakan apabila populasi mempunyai sifat yang hampir seragam. Dalam
kajian ini, sifat yang hampir seragam merujuk kepada mahasiswa yang mengikuti jurusan

yang sama laitu bidang pertanian, umur yang hampir sama serta lokasi pengajian iaitu di
Sabah.

3.4 Prosedur Kajian

3.4.1 Tinjauan Lokasl Kajian

Semasa tinjauan lokasi dijalankan, bilangan mahasiswa, jurusan yang mereka ikuti atau
nama program serta taburan responden turut dikenal pasti. Hal ini dijalankan bagi
memastikan kesesuaian bilangan responden yang akan dipilih. Seterusnya, melalul jumlah
responden yang sama daripada kedua-dua universiti iaitu UMS dan UiTM, ralat atau data
yang berat sebelah dapat dielakkan.

3.4.2 Membangunkan Instrumen Kajian

Borang kaji selidik telah digunakan untuk mendapatkan maklumat daripada responden.
Secara ringkasnya, borang kaji selidik ini akan dibahagi kepada dua bahagian iaitu Bahagian
A dan Bahagian B. Bahagian A terdiri daripada pemyataan makiumat responden. Maklumat
yang akan diperoleh dalam bahagian ini adalah latar belakang responden. Pada Bahagian B,
pandangan responden mengenai pekerjaan di ladang kelapa sawit akan dikaji. Maklumat
seperti faktor yang menarik minat responden untuk bekerja atau tidak bekerja akan dikenal
pastl. Seterusnya maklumat mengenai tahap pendedahan bekerja di ladang kelapa sawti

yang menjadi faktor kepada minat responden untuk bekerja di ladang kelapa sawit akan
dikenal pasti.

17



Semasa borang kaji selidik ini disediakan, beberapa kriteria yang disarankan oleh Sherif dan

Sherif (1969) telah diambil kira dalam pembentukan item-item bagi soal selidik ini. Perkara-
perkara yang dinyatakan iafah:

. item-item mestilah mempunyai hubungan dengan aspek yang hendak dikaji;

it. item-item mestilah jelas dan terang;
iii. item-item hendakiah berkaitan dengan keperiuan yang diterima dan ditolak; dan
iv. item-item hendaklah berbentuk positif dan juga berbentuk negatif.

3.4.3 Menguji Instrumen Kajian (Kajian Rintis)

Sebelum borang tersebut diedarkan kepada responden, kajian rintis telah dilakukan. Melalui
kajian rintis ini, borang kaji selidik diberikan kepada responden terpilih untuk menguiji
kesahan dalam instrumen borang kajian tersebut. Responden yang terpilih bagi kajian rintis
ini falah mahasiswa Sekolah Pertanian Lestari (SPL), Universiti Malaysia Sabah. Responden ini
dipilih kerana mereka dapat memberikan maklumbalas dengan lebih cepat.

3.4.4 Modifikasi Instrumen Kajian

Melalul kajian rintis, sebarang kesalahan dalam instrumen kajian seperti kesalahan ejaan,
tatabahasa atau susunan ayat akan diperbaiki. Selain itu, beberapa komen mengenai

instrumen kajian juga telah dipertimbangkan. Perkara-perkara yang dipertimbangkan adalah
kejelasan dan kesesuaian soalan.

3.4.5 Menjalankan Kajian Sebenar

Bagi membolehkan proses kajian dijalankan tanpa halangan, surat pemberitahuan dihantar
kepada kedua-dua universiti iaitu UMS dan UITM untuk mendapatkan kebenaran melakukan
kajian dan memohon agar bantuan diberikan bagi memudahkan proses kajian dijalankan.
Setelah selesai, borang kaiji selidik diserahkan kepada responden untuk dilengkapkan.

3.4.6 Menganalisis Data

Perisian komputer Statistical Package for Social Sclence (SPSS) dan Microsoft Excel
digunakan bagi menganalisi data yang telah dikumpul daripada borang kaji selidik yang

diedarkan. Dalam kajian ini, statistik deskriptif seperti frekuensi dan peratusan akan
digunakan untuk menentukan faktor-faktor yang mendorong serta faktor-faktor yang tidak
mendorong mahasiswa IPT untuk bekerja disektor perfadangan kefapa sawit. Akhir sekali,
data yang telah dianalisis akan dibentangkan melalui graf, jadual dan rajah.

. UMS



BAB 4

KEPUTUSAN DAN PERBINCANGAN

4.1 Pengenalan

Segala keputusan yang diperoleh dalam kajian ini adalah berdasarkan kepada data yang
telah diperoleh daripada borang kaji selidik yang diedarkan kepada 198 orang penuntut
Institut Pengajian Tinggi (IPT) yang terdiri daripada mahasiswa daripada Universiti Malaysia
Sabah (UMS) dan Universiti Teknologi MARA (UITM). Semua analisa dan pembentangan hasil
kajian yang dijalankan adalah berdasarkan kepada objektif yang telah ditetapkan. Bagi
tujuan penganalisaan, perisian Statistical Package for Social Sciences (SPSS) telah

digunakan. Statistik deskriptif pula akan digunakan untuk menganalisis data yang telah
diperoleh.

4.2 Analisis Deskriptif

Hasil kajian yang diperoleh dalam bahagian ini akan dibentangkan dalam bentuk jadual
kekerapan. Maklumat peribadi dan pengalaman responden serta keluarga responden dalam
bidang pertanian akan dianalisis. Seterusnya, faktor yang mendorong serta tidak mendorong

responden untuk bekerja di ladang kelapa sawit sebagai eksekutif akan turut dianalisis.
Kaedah yang akan digunakan adalah kaedah analisis deskriptif.

BAB 1

PENDAHULUAN

1.1 Pengenalan

Industri sawit di Malaysia telah mencecah hampir satu setengah abad. Kelapa sawit
diperkenalkan buat pertama kalinya di Malaysia atau Malaya pada ketika itu pada
tahun 1870. Kini, industri ini telah menjadi industri yang bernilai berbilion ringgit.
Produk sawit di Malaysia sangat berkualiti sehinggakan mampu diekspot ke lebih 140
buah negara yang menyumbang sebanyak 39% kepada pengeluaran minyak sawit
dunia (MPOB, 2010). Selama lebih 28 tahun, Lembaga Minyak Sawit Malaysia (MPOB)
melalui gabungan bersama agensi sebelumnya iaitu Palm Oil Research Institute of

Malaysia (PORIM) dan Palm Oil Registration and Licensing Authority (PORLA) telah
mencapai banyak kejayaan dalam industri sawit.

Melalui kerjasama yang erat antara agensi dan para pengusaha sawit, penyelidikan
dan pembangunan (R&D) MPOB telah berjaya meningkatkan hasil pengeluaran minyak
sawit negara serta produknya. Oleh itu, minyak sawit dan produknya telah
menyumbang sebanyak RM 4.4 bilion atau 9.3% daripada hasil export negara pada
Februari 2010 (Kementerian Perangkaan Malaysia, 2010). Seterusnya, industri sawit
menjadi penyumbang kedua terbesar kepada Keluaran Dalam Negara Kasar (KDNK)
iaitu sebanyak 43.5% pada suku pertama tahun 2010. Angka ini meningkat sebanyak

6.8% jika dibandingkan dengan suku ke empat tahun 2009 (Kementerian Perangkaan
Malaysia, 2010).



Peningkatan dalam industri ini mewujudkan banyak peluang pekerjaan
terutamanya disektor perladangan sawit. Oleh itu, para pelajar institusi pengajian
tinggi awam atau IPTA terutama sekali yang mengambil jurusan pertanian mempunyai
peluang pekerjaan yang lebih cerah didalam industri sawit ini. Hal ini kerana ilmu yang
mereka pelajari dapat dipraktikkan dan mereka lebih mahir dalam bidang ini jika
dibandingkan dengan mahasiswa dari bidang yang lain.

1.2 Kepentingan Kajian

Pembukaan dan pembangunan ladang sawit terutama sekali di Sabah adalah sangat
pesat. Perkara ini dapat dibuktikan melalui data yang menunjukkan bahawa Sabah
mempunyai kawasan yang terluas dalam penanaman sawit. Secara tidak langsung,
keperluan tenaga kerja akan meningkat. Keperluan ini termasuklah pekerja profesional
atau eksekutif dan pekerja tidak profesional atau pekerja am. Bagi kekosongan pekerja
profesional, pelajar institut pengajian tinggi adalah yang paling sesuai bagi mengisi
kekosongan ini khususnya kepada pelajar daripada bidang pertanian. Ini kerana adalah
menjadi kerugian sekiranya ilmu yang mereka ada tidak digunakan sebaiknya.

Oleh itu, segala masalah yang boleh menyebabkan pelajar institut pengajian
tinggi kurang berminat untuk bekerja dibidang perladangan harus dikenalpasti bagi
memudahkan langkah-langkah seterusnya yang akan diambil untuk menyelesaikan
masalah tersebut. Kajian ini telah mengkaji dan mengukur tahap minat pelajar institusi
pengajian tinggi atau IPT bidang pertanian mengenai pekerjaan di ladang sawit. Para
pelajar yang telah terlibat dalam kajian ini ialah para pelajar institut pengajian tinggi
atau universiti di Sabah yang ada menawarkan bidang pengajian pertanian.

1.3 Objektif Kajian

Objektif kajian ini dijalankan adalah untuk:
i. Mengenalpasti faktor-faktor yang mendorong minat pelajar institut pengajian
tinggi awam (IPTA) untuk bekerja dalam sektor perladangan sawit; dan
ii. Mengenalpasti masalah-masalah atau halangan-halangan yang boleh

mempengaruhi mahasiswa IPTA untuk tidak berminat bekerja disektor
perladangan sawit.




1.4 Skop Kajian

Kajian ini memberi fokus terhadap faktor-faktor yang mendorong dan menghalang
minat mahasiswa institusi pengajian tinggi awam untuk bekerja di ladang sawit. Para
responden yang terpilih dalam kajian ini ialah mahasiswa jurusan pertanian yang
sedang menuntut di institusi pengajian tinggi (IPT) di Sabah. IPT ini merupakan IPT
yang menawarkan kursus dalam bidang pertanian iaitu Universiti Malaysia Sabah dam
Universiti Teknologi Mara (UiTM) Cawangan Kota Kinabalu.

BAB 2

ULASAN KEPUSTAKAAN

2.1 Persepsi Mahasiswa Terhadap Sektor Pertanian

Penduduk dunia pada hari ini kurang berfikiran terbuka mengenai perkara-perkara
yang berkaitan dengan industri pertanian. Kini, ramai yang telah mengetahui akan
kepentingan bidang pertanian serta memahami keperluannya terhadap masyarakat
dan negara (Frick et al., 1995). Menurut Fishbein dan Ajzen (1975), pengalaman
pelajar serta ibu bapa mereka sendiri, pemerhatian, pengetahuan dan nilai-nilai
tentang pertanian mempengaruhi sikap mereka tentang pertanian.

Hal ini secara langsung akan mempengaruhi persepsi mereka. May (1969)
membuat kesimpulan bahawa persepsi manusia bergantung kepada pengalaman masa
lalu dan pengetahuan mereka. Oleh itu, jika seseorang memiliki pengetahuan dan

pengalaman yang terbatas mengenai sesuatu perkara, maka individu tersebut tidak
dapat mendefinisikannya dengan baik.

Kajian Washington dan Rodney (1984) menyatakan bahawa ibu bapa
cenderung untuk menghalang anak mereka daripada bekerja dibidang pertanian.
Selain itu, mereka menyimpulkan bahawa terdapat kekurangan maklumat atau
pendedahan mengenai bidang pertanian diperingkat sekolah menengah. Dalam kajian
deskriptif yang lain, Leatherberry dan Wellman (1988) melaporkan bahawa pelajar kulit

hitam mengetahui serba sedikit mengenai kemahiran dalam bidang pertanian secara
menyeluruh.

Seterusnya, kurangnya pengetahuan dan pengalaman masyarakat di Malaysia
dijadikan alasan untuk tidak terlibat dalam sektor perladangan sawit. Sikawb

berkulit hitam patut dijadikan contoh oleh rakyat Malaysia. Menurut Case (1994),
kekurangan pengetahuan pemuda berkulit hitam mengenai bidang pertanian dan alam

sekitar menjadi pendorong kepada mereka untuk bekerja dengan bersungguh-sungguh
dalam bidang ini.

Beberapa kajian yang dijalankan oleh Case (1993), Coulter (1985) serta Mallory
dan Sommer (1986) telah mendapati bahawa kurangnya pendedahan terhadap bidang
pertanian serta terdapat pandangan serong masyarakat umum terhadap pekerja
dibidang pertanian. Antara pendapat serong ini adalah pertanian merupakan bukan
sesuatu pekerjaan yang memberikan pendapatan yang baik serta bidang ini
merupakan sesuatu pekerjaan yang membosankan.

Horn dan Vining (1986) mendapati bahawa kurang daripada 30% daripada
sampel bagi pelajar di Kansas, terutamanya yang berketurunan Eropah dapat
memberikan jawapan yang betul bagi soalan yang berasaskan pertanian. Hal ini sangat
mengejutkan kerana Kansas merupakan salah satu daripada pengeluaran hasil
pertanian yang terbesar bagi Amerika Syarikat. Perkara ini menunjukkan bahawa
walaupun sesuatu kawasan atau negara telah maju atau berjaya dalam sesuatu

bidang, perkara ini tidak akan dapat diwarisi oleh generasi muda tanpa usaha yang
sewajarnya.

Pengetahuan pelajar sekolah menengah dan persepsi mereka mengenai bidang
pertanian boleh terjejas disebabkan oleh beberapa faktor. Faktor tersebut termasuklah
media, keluarga, penglibatan dalam kelab pertanian dan lain-lain. Menurut Whitaker
dan Dyer (2000), wartawan telah dilatih tentang cara-cara penulisan yang baik tetapi

kurang memahami pengaruh mereka dalam hubungan diantara pengeluar bidang
pertanian dan pengguna.

Lichter et al. (1991) menyatakan bahawa lebih daripada dua per tiga wartawan
yang menganggotai kumpulan aktivis liberal merupakan wartawan yang dapat
menyampaikan maklumat yang boleh dipercayai atau sahih dalam bidang pertanian
berbanding daripada wartawan lain yang mentafsir berdasarkan pemahaman mereka.
Kumpulan aktivis liberal juga boleh membuat perbezaan antara pemahaman awam dan
maklumat yang boleh dipercayai. Jika ibu bapa pelajar telah dipengaruhi oleh laporan
1C

menggalakkan anak mereka untuk mengikuti kursus pertanian di peringkat sekolah
menengah atau meneruskan pengajian di bidang pertanian di institusi pengajian tinggi.

2.2 Kelangsungan Generasi Muda dalam Sektor Pertanian di Malaysia

Melalui kesedaran bahawa semakin ramai petani dalam komuniti pertanian yang
semakin tua, tekanan telah diberikan kepada generasi muda untuk meneruskan
kelangsungan di dalam bidang pertanian. Perkara ini sangat penting untuk menambah
dan meningkatkan lagi penyertaan generasi muda terutamanya siswazah atau pelajar
dalam bidang pertanian. Kajian yang dilakukan oleh Hassan dan Azril (2009) serta

Ezhar et al. (2007) membuktikan bahawa majoriti usia petani di Malaysia adalah petani
yang berumur melebihi 46 tahun.

Selain itu, Norsida (2007) menyatakan bahawa sebahagian besar petani yang
telah dikenalpasti dalam kajiannya adalah warga petani yang berumur 55 tahun ke
atas. Seterusnya, kurang daripada 26% daripada petani tersebut merupakan petani
yang berusia di antara 15 dan 40 tahun. Oleh itu, tindakan harus diambil untuk
meningkatkan minat generasi muda terhadap sektor pertanian. Selain itu, bidang
pertanian boleh dijadikan mangkin bagi mengatasi masalah pengangguran.

Menurut Man (2007), pemuda di Malaysia mempunyai tanggapan negatif
terhadap bidang pertanian. Mereka menganggap pertanian sebagai industri yang
memenatkan dan kurang membuahkan hasil. Namun, menurut kajian yang lebih lanjut
yang dijalankan oleh Man (2008), beliau mencatatkan bahawa walaupun generasi
muda di Malaysia mempunyai tanggapan negatif terhadap bidang pertanian, mereka
masih mempercayai bahawa pertanian adalah industri yang menguntungkan jika
disertakan dengan usaha yang bersungguh-sungguh dan usaha yang berterusan.
Trend dan cara baru dalam menjalankan pertanian sangat diperlukan untuk menarik

minat generasi muda serta dapat meningkatkan penyertaan mereka dalam sektor
pertanian.

Terdapat bukti yang menunjukkan bahawa terdapat banyak faktor yang boleh
dikaitkan dengan penerimaan generasi muda terhadap bidang pertanian. Sikap adalah
salah satu daripada faktor yang telah dikenalpasti. Biasanya sikap positif akan

mendorong kepada penerimaan yang lebih baik dan sikap negatif akan mendogong .

1 I
6 U ‘Y

f
A /
./
“‘." i
w |

/|

| C



kepada penerimaan negatif. Hal ini turut dibuktikan melalui kajian yang dilakukan oleh
Gidarakou (1999) dalam pertanian kontrak. Beliau menyimpulkan bahawa majoriti

generasi muda memiliki sikap negatif dan perkara ini menyebabkan mereka sukar
untuk menerima bidang pertanian.

Kajian lain yang dijalankan oleh Kumar (2007) telah menentang terhadap apa
yang telah disimpulkan oleh Gidarakou (1999). Beliau menyatakan bahawa penekanan
terhadap pertanian kontrak perlu dijalankan kepada generasi muda untuk
meningkatkan penerimaan mereka. Kesimpulan bagi penelitian ini adalah kita tidak
hanya perlu mengubah pemikiran generasi muda mengenai bidang pertanian. Malah

kita perlu memperkasakan usaha dalam menarik minat mereka untuk menceburkan diri
dalam bidang pertanian.

Kajian seterusnya yang dilakukan oleh Kumar (2007) menyokong kajian yang
dilakukan oleh Mann dan Kogl (2003). Mereka menyimpulkan bahawa keuntungan
yang lebih besar yang diperolehi melalui pertanian kontrak akan menjadi pendorong
bagi mewujudkan sikap positif masyarakat terhadap pertanian kontrak. Hal ini dengan
jelas menunjukkan bahawa keuntungan merupakan salah satu daya penarik utama
kepada golongan muda atau mahasiswa untuk menceburkan diri dalam bidang
pertanian. Oleh itu, pendedahan awal kepada mahasiswa mengenai pendapatan dan
kelebihan bekerja di sektor pertanian dapat menjadi titik tolak yang penting bagi
penerimaan bidang pertanian dikalangan generasi muda.

Sebuah kajian yang dijalankan oleh Shaban et al. (2006) menekankan bahawa
penerimaan sesuatu ilmu ditentukan oleh pengetahuan yang berkaitan dengan bidang
berkenaan. Hal ini menunjukkan bahawa masyarakat akan menolak bidang pertanian
kerana pengetahuan mereka mengenai sistem ini sangat sedikit. Sekali lagi perkara ini

membuktikan pengetahuan menjadi faktor yang penting dalam penerimaan
masyarakat dalam bidang pertanian.

Seterusnya, mahasiswa dalam bidang pertanian merupakan subjek terbaik
untuk mewarisi pekerjaan dibidang pertanian. Hal ini kerana mereka telah mempunyai
pengetahuan yang baik dalam bidang ini. Perkara ini turut disokong oleh Frick et al.
(1995) yang menyatakan bahawa penerimaan terhadap bidang pertanian dapat




ditingkatkan jika tahap pengetahuan masyarakat umum mengenai bidang pertanian
dapat dipertingkatkan.

Tanpa keraguan lagi, pengetahuan merupakan kunci utama yang
mempengaruhi persepsi dan kecenderungan masyarakat tentang sesuatu perkara.
Pada abad ke-21, akumulasi pengetahuan dan aplikasi segala ilmu yang ada akan
mendorong kepada perubahan persepsi masyarakat. Pengetahuan, yang boleh
ditakrifkan sebagai maklumat yang terancang, diproses atau sesuatu data, adalah asas
dalam meningkatkan pemahaman seseorang terhadap sesuatu perkara.

Unsur yang paling penting dan perlu dilakukan untuk meningkatkan industri ini
adalah dengan mempraktikkan segala ilmu yang. Seterusnya, segala ilmu tersebut
perlu dikongsikan dan disampaikan kepada mereka yang tidak mengetahui perkara
tersebut. Sekiranya perkara ini berjaya dilakukan, persepsi yang lebih baik mengenai
bidang pertanian dapat diwujudkan. Selain itu, kemajuan teknologi pertanian akan
dapat diperoleh melalui pengaplikasian segala ilmu yang berkaitan. Hal ini secara tidak

langsung dapat meningkatkan bilangan masyarakat yang memiliki persepsi positif
terhadap bidang pertanian.

Osborme dan Dyer (2000) mempunyai pandangan bahawa pemikiran positif
akan menghasilkan sikap yang positif terhadap pertanian dan akan mendorong
generasi muda untuk menerima bidang pertanian. Responden yang memiliki pemikiran
positif terhadap bidang pertanian akan dapat menerima bidang pertanian dengan lebih

baik. Pada kebiasaannya, sikap yang positif terhadap sesuatu perkara akan mendorong
masyarakat untuk menerima idea-idea baru.

Hubungan yang signifikan juga berlaku diantara keyakinan dan penerimaan
seseorang terhadap bidang pertanian. Berdasarkan keputusan yang diperolehi, telah
disimpulkan bahawa generasi muda yang mempunyai keyakinan positif terhadap
bidang pertanian dapat mencapai tahap yang lebih baik dalam penerimaannya
terhadap bidang pertanian. Duncan et al. (2004) menyatakan bahawa keyakinan dapat
memainkan peranan penting dalam mempermudah penerimaan dan pengetahuan
generasi muda mengenai bidang pertanian. Semakin tinggi keyakinan generasi muda

terhadap bidang pertanian dapat menghasilkan keuntungan, semakin tinggi tahap
penerimaan mereka terhadap bidang pertanian.

